
İzah qeydi:

 “Prioritet” Sosial-İqtisadi  Araşdırmalar Mərkəzi İB Azərbaycan Açıq Hökumət Platforması ilə birlikdə “İctimai iştirakçılıq haqqında” Qanuna və “İctimai şuranın vətəndaş cəmiyyəti institutları tərəfindən seçilməsinə dair Əsasnamə”yə əlavə və dəyişikliklərlə bağlı təkliflər hazırlayıb. Bu əlavə və dəyişikliklər sözügedən qanun və əsasnamənin normalarının praktikada tətbiqi zamanı meydana çıxan suallara aydınlıq gətirilməsi, çətinliklərin aradan qaldırılması, son nəticədə daha effektiv ictimai iştirakçılıq və ictimai nəzarətin təşkilinə nail olmaqdır.
Təklif olunan dəyişikliklər qırmızı şriftlə fərqləndirilib, həmçinin sözügedən Qanun və Əsasnamənin mətnindən çıxarılması təklif olunan sözlər, çümlələr və maddələrin üzərindən xətt çəkilib. Hər bir təkliflə bağlı əvvəlcə qısa izah verilib. 


“İctimai  iştirakçılıq haqqında”  Qanuna təklif olunan əlavə və dəyişikliklər

· Qanunun 1.0.2 bəndində “vətəndaşların təşəbbüs qrupları” – anlayışının məzmunu verilməlidir. İctimai Şuralara (İŞ)  seçkilər praktikasının təhlili göstərir ki, seçkilər zamanı 3 yaxud 4 nəfər vətəndaşların toplaşaraq Təşəbbüs Qrupu yaratması barədə razılığa gəlməsi barədə qərar və müraciət Seçki komissiyasına təqdim olunur. Bu Müraciətdə sözügedən təşəbbüs qrupunun İŞ seçkiərində səsvermədə iştirak etmək üçün nümayəndəsinin qeydə alınması xahiş edilir. Ümumiyyətlə,  vətəndaşların təşəbbüs qruplarının hansı hallarda İŞ seçkilərində iştirak edə bilməsi məsələsinə aydınlıq gətirilməlidir.

1.0.2. vətəndaş cəmiyyəti institutları – qeyri-hökumət təşkilatları (ictimai birliklər və fondlar), kütləvi informasiya vasitələri, həmkarlar ittifaqları, vətəndaşların təşəbbüs qrupları və bələdiyyələrin məhəllə komitələri;

.
· Qanunun 1.0.3. maddəsinə təklif olunan əlavə İŞ-lərin ictimai funksiyalar həyata keçirən dövlət tərəfindən yaradılmış publik hüquqi şəxslərin, səhmlərinin nəzarət zərfi dövlətə məxsus olan şirkətlərin də yanında yaradılmasını ehtiva edir. 
Təcrübə göstərir ki, artıq bu cür şirkətlərdə İŞ-lər yaranır. Həmçinin elə dövlət  şirkətləri və publik hüquqi şəxslər var ki, fəaliyyətləri böyük əhali qruplarının maraq və mənafelərini əhatə edir. Onların da institutlaşmış ictimai nəzarət sisteminə daxil edilməsi vətəndaşların hüquq və azadlıqların, həmçinin ictimai maraqların daha etibarlı qorunması baxımdan faydalı olardı.

1.0.3. ictimai şura – bu Qanunda nəzərdə tutulmuş məqsədlərin həyata keçirilməsi üçün mərkəzi və yerli icra hakimiyyəti orqanlarının və yerli özünüidarəetmə orqanlarının, ictimai funksiyalar həyata keçirən dövlət tərəfindən yaradılmış publik hüquqi şəxslərin, səhmlərinin nəzarət zərfi dövlətə məxsus olan şirkətlərin  yanında yaradılan məşvərətçi qurum;


· Qanunun 4-cü maddəsinə maraqlar toqquşmasına yol verilməməsi prinsiplərdən biri kimi əlavə edilib. Çünki, hazırkı praktikanın təhlili göstərir ki, İŞ seçkilərində maraqlar toqquşması halları geniş yayılıb və bu İŞ-lər tərəfindən effektiv ictimai nəzarətin həyata keçirilməsi imkanlarına əngəl olur. 

Maddə 4. İctimai iştirakçılığın prinsipləri
4.0. İctimai iştirakçılıq aşağıdakı prinsiplər əsasında həyata keçirilir:
4.0.1. qanunçuluq;
4.0.2. könüllülük;
4.0.3. şəffaflıq;
4.0.4. plüralizm;
4.0.5. bərabərlik və ayrı-seçkiliyə yol verilməməsi.
4.0.6. Maraqlar toqquşmasına yol verilməməsi

· Qanunun 6-ci maddəsinə təklif olunan əlavə və dəyişikliklər maraqlar toqquşmasına yol vermədən, İŞ-nin müstəqil fəaliyyətinə müdaxiləni istisna etməklə  İŞ-nin effektiv işi üçün maddi-texnki təminatlar, yanında yaradıldığı dövlət orqanının İŞ-nin fəaliyyətinə informasiya dəstəyi verməsi, İŞ və onun üzvləri barədə ictimaiyyətin məlumatlı olmasını təmin etmək məqsədi daşıyır. 

6.8. İctimai şuranın fəaliyyətinin texniki məsələləri (iş otağının və iş avadanlığının və İctimai şuranın fəaliyyəti üçün digər zəruri texniki avadanlıq və ləvazimatların ayrılması), (mərkəzi və yerli icra hakimiyyəti orqanı və yerli özünüidarəetmə orqanının maliyyə vəsaitlərindən istifadə istisna olmaqla) və informasiya təminatı ilə bağlı və ictimai nəzarət, iştirakçılığın təmin edilməsiylə bilavasitə əlaqədar fəaliyyətlərin maddi təminatı, texniki, təşkilatı məsələlər müvafiq mərkəzi və yerli icra hakimiyyəti orqanı və yerli özünüidarəetmə orqanı tərəfindən həll edilir.
6.9. Müvafiq mərkəzi və yerli icra hakimiyyəti orqanı və yerli özünüidarəetmə orqanının rəsmi inernet saytında müvafiq bölmədə İctimai şura üzvlərinin tərcümeyi halı, əlaqə vasitələri və İctimai şura üzvü kimi fəaliyyəti haqqında, məlumatlar, İctimai şuranın qərarları, rəy və təklifləri, hesabatları, İctimai şuranın fəaliyyəti ilə əlaqədar digər informasiyalar yerləşdirilir və mütəmadı olaraq yenilənir.
6.10. Mərkəzi və yerli icra hakimiyyəti orqanı və yerli özünüidarəetmə orqanı tərəfindən ictimai şuranın sərbəst fəaliyyəti üçün şərait yaradılır. İctimai şuranın sərbəst fəaliyyətinə hər hansı müdaxilə, təsir göstərilməsi yolverilməzdir. 

· Qanunun 7-ci maddəsində əlavələr İŞ-nin hesabatlılıq öhdəliyinin  gücləndirilməsi məqsədi daşıyır.

7.3. İctimai şuranın aşağıdakı vəzifələri vardır:
7.3.3. öz fəaliyyətinə dair illik hesabat hazırlamaq və dərc etdirmək (Müvafiq mərkəzi və yerli icra hakimiyyəti orqanı və yerli özünüidarəetmə orqanının rəsmi inernet saytında və digər KİV-də);

· Qanunun 8-ci maddəsinə dəyişiklik İŞ-nin daha məhsuldar işləməsini şərtləndirir. 


Maddə 8. İctimai şuranın iclasları
8.1. İctimai şuranın iclasları ildə dörd  altı  dəfədən az olmayaraq keçirilir. Növbədənkənar iclaslar ictimai şura sədrinin təşəbbüsü və ya üzvlərinin üçdə bir hissəsinin təşəbbüsü ilə çağırılır.

· Qanunun 10-cu maddəsinə dəyişiklik İŞ-nin fəaliyyətində maraqlar toqquşmasına yol verilməməsi, həmçinin İŞ üzvləri üçün etik davranış qaydaları ilə bağlı öhdəliklər müəyyən edən, hesabatlılığı artıran daxili işçi sənədlərin qəbulunu nəzərdə tutur. Hazırda bu sənədlərin olmaması  İŞ-lərin fəaliyyətində ciddi çatışmazlıqların olmasına səbəb olur. 

Maddə 10. İctimai şuranın reqlamenti və digər daxili sənədlərin qəbulu
10.2.8. ictimai şuranın illik hesabatının hazırlanması və dərc edilməsi qaydası
10.2.9. ictimai şuranın strukturu və fəaliyyətinin təşkili ilə bağlı digər məsələlər.
10.3. İctimai şura maraqlar toqquşmasını tənzimləyən sənəd qəbul edir
10.4. İctimai Şura Etik Davranış Qaydalarını qəbul edir

· Qanunun 11-ci maddəsinə təklif olunan əlavə İŞ-in rəy və təkliflərinə baxılması üçün daha etibarlı zəmin  yaradılması məqsədi daşıyır.

Maddə 11. İctimai şuranın aktları
11.3. İctimai şuranın rəy və təkliflərinin nəzərə alınmaması müvafiq orqan və ya vəzifəli şəxs tərəfindən əsaslandırılmalıdır  və yazılı şəkildə İctimai Şuraya təqdim edilməlidir

· Qanunun 13-cü maddəsinə təklif olunan dəyişiklk ictimai dinləmə və müzakirənin təşkili ilə bağlı  ilə ekspertlərin və mütəxəssislərin cəlb edilməsi tələbinin imperativ şəkildə əks olunmasını aradan qaldırır. Həmçinin dinləmənin və müzakirənin mövzusuna aidiyyəti dövlət və yerli özünüidarəetmə orqanlarının səlahiyyətli nümayəndələrinin iştirakının təmin edilməsi  tələbinin məcburi şərt kimi qoyulmasını aradan qaldırır. Hər iki şərt ictimai dinləmə və müzakirənin təşkili üçün çox ciddi formal maneə və əngəllər üçün bəhanə ola bilər 

Maddə 13. İctimai dinləmənin və ictimai müzakirənin təşkilinə və keçirilməsinə dair əsas tələblər
13.1. İctimai dinləmənin və ictimai müzakirənin təşkili və keçirilməsi zamanı aşağıdakılar nəzərə alınmalıdır:
13.1.1. ictimai dinləmənin və ictimai müzakirənin məqsədinin və mövzusunun dəqiq müəyyən edilməsi;
13.1.2. dinləmənin və müzakirənin mövzusu barədə maraqlı tərəflərin məlumatlandırılması;
13.1.3. zərurət olduqda dinləmələrə və müzakirələrə ekspertlərin və mütəxəssislərin cəlb edilməsi;
13.1.4. problemin müstəqil və geniş təhlilinin aparılması;
13.1.5. tələb olunduğu hallarda alternativ layihələrin və təkliflərin müzakirəyə çıxarılması;
13.1.6. dinləmənin və müzakirənin mövzusuna aidiyyəti dövlət və yerli özünüidarəetmə orqanlarının səlahiyyətli nümayəndələrinin iştirakının təmin edilməsi  dəvət olunması;
13.1.7. dinləmənin və müzakirənin nəticələri haqqında maraqlı tərəflərin məlumatlandırılması.
13.2. İctimai dinləmə və ictimai müzakirə açıq keçirilir. İstənilən şəxs dinləmələrdə iştirak edə və müzakirə olunan məsələ barəsində öz mülahizəsini bildirə bilər.


· Qanunun 18-ci maddəsində təklif olunan dəyişiklik mövcud praktikanın təhlilnə əsaslanır. Mövcud praktika göstərir ki, Milli Məclisin Daxili Nizamnaməsi ilə müəyyən edilən qaydada qanun layihələrinə dair effektiv  ictimai dinləmə və ictimai müzakirə keçirilməsi mümkün olmur. Mövcud praktika Milli Məclis üçün bununla bağlı ciddi öhdəlik yaratmır. Bu baxımdan ayrıca qaydaların müəyyən edilməsi bu istiqamətdə problemlərin həllində çıxış yolu ola bilər. 

Maddə 18. Qanun layihələrinə dair ictimai dinləmə və ictimai müzakirənin təşkili
8.3. Qanun layihələrinə dair ictimai dinləmələrin keçirilməsi qaydası Azərbaycan Respublikası Milli Məclisinin Daxili Nizamnaməsi ilə müəyyən edilir tərəfindən qəbul edilir.























İctimai şuranın vətəndaş cəmiyyəti institutları tərəfindən seçilməsinə dair
ƏSASNAMƏ-yə təklif olunan əlavə və dəyişikliklər


Əsasnamənin 2-ci bəndinə təklif olunan dəyişiklik İŞ seçkilərində namizədlərin irəli sürülməsi zamanı ixtisaslaşma ilə bağlı daha sərt yanaşmanı nəzərdə tutur. İŞ-nin qanunla nəzərdə tutulan hüquqları kifayət qdr genişdir və bu hüquqların praktikada reallaşdırılması, efektiv ictimai nəzarətin həyata keçirilməsi müvafiq sahə üzrə bilik və bacarığa malik İŞ üzvləri olmadan mümkün görünmür. İŞ üzvləri bu hüquqları reallaşdırmaq və effektiv ictimai nəzarəti həyata keçirmək üçün mütləq bu sahə üzrə bilik və bacarığa malik olmalıdırlar. İŞ-nin hüquqlarının real, tam, dolğun şəkildə həyata keçirilməsi bunu zəruri edir. 
Bu yanaşma bir şəxsin bir neçə İŞ-ə üzv seçilməsi problemini də həll etmək iqtidarındadır. Belə ki, bir şəxsin ixtisaslaşması konkret istiqamət üzrə olduğundan onun fərqli sahələr üzrə İŞ-lərdə təmsilçiliyi mümkün olmayacaqdır. 


2. İctimai şuraya seçkilərin təşkili
1.2. İrqindən, etnik mənsubiyyətindən, dinindən, dilindən, cinsindən, mənşəyindən, əmlak vəziyyətindən, qulluq mövqeyindən, əqidəsindən, siyasi partiyalara, həmkarlar ittifaqlarına və digər ictimai birliklərə mənsubiyyətindən asılı olmayaraq, yüksək mənəvi və əxlaqi keyfiyyətlərə, mərkəzi icra hakimiyyəti orqanı yanında yaradılan  ictimai şuralara münasibətdə isə müvafiq sahə üzrə  ixtisaslaşmış, peşəkar  təcrübəyə və ya biliyə malik (müvafiq təhsil, ən azı üç il müddətində müvafiq sahədə peşəkar fəaliyyət, akkreditasiya),  Azərbaycan Respublikasının 16 yaşına çatmış hər bir fəaliyyət qabiliyyətli vətəndaşı ictimai şuranın üzvü ola bilər. 
· Əsasnamənin 2.4-cü maddəsinə təklif olunan dəyişiklik Seçki komissiyasında vətəndaş 
cəmiyyəti təşkilatlarının müstəqilliyinin əsaslarını möhkəmləndirir və şəffaflığın  yüksəlməsinə xidmət edir
2.4. Seçki komissiyalarının tərkibi mərkəzi və yerli icra hakimiyyəti və yerli özünüidarəetmə orqanlarının əməkdaşlarından 4 üzv, vətəndaş cəmiyyəti institutu nümayəndələrindən isə 5 üzv (mərkəzi icra hakimiyyəti orqanı yanında yaradılan ictimai şuralara münasibətdə müvafiq sahə üzrə ixtisaslaşmış vətəndaş cəmiyyəti institutlarının nümayəndələri) olmaqla təşkil edilir. Seçki komissiyasının sədri vətəndaş cəmiyyəti institutu nümayəndələri arasından seçirlir. Seçki komissiyası üzvlərinin siyahısı rəsmi internet səhifəsi ilə və ya mövcud olan digər vasitələrlə (kütləvi informasiya vasitələri, məlumat lövhəsi və s.) elan edilir.

· Əsasnamənin 2.10-cu maddəsinə təklif olunan dəyişiklik maraqlar toqquşması hallarına yol verilməməsi  prinisipinin praktikada tətbiqini şərtləndirir

2.10. Hər bir vətəndaş cəmiyyəti institutu ictimai şuranın üzvlüyünə yalnız bir namizəd irəli sürə bilər. Vətəndaş cəmiyyəti institutu ictimai şuranın üzvlüyünə namizəd irəli sürərkən maraqlar toqquşması hallarını nəzərə almalıdır (istisna etməlidir). 

· Əsasnamənin 2.11.4 və 2.13-cü, 3.3-cü  maddələrinə təklif olunan dəyişikliklər İŞ-yə namizədliyin irəli sürülməsi, səsvermədə iştirak edəcək təmsilçilərin qeydiyyatı  ilə bağlı bağlı prosedurları dəqiqləşdirməyə və ixtisaslaşma, peşəkar təcrübə tələbinin daha qəti şəkildə qoyulmasına xidmət edir.

[bookmark: _ednref3]2.11.4. mərkəzi icra hakimiyyəti orqanı yanında yaradılan ictimai şuralara namizədlərə münasibətdə şəxsin müvafiq sahə üzrə ixtisaslaşmasını, müvafiq peşəkar təcrübəyə və ya biliyə malik olmasını sübut edən sənədlər (olduğu halda əmək kitabçasının surəti, əmək kitabçası olmadıqda isə məlumatı təsdiqləyəcək digər sənədlər).[3]
2.13. İctimai şuraya namizədliyini irəli sürmək istəyən şəxsin qeydiyyatı məsələsinə seçki komissiyası tərəfindən müraciət daxil olduqdan sonra  üç iş günü müddətində baxılır və müvafiq qərar qəbul edilir. 
3.3. Seçki komissiyası vətəndaş cəmiyyəti institutlarının müraciəti əsasında birgə yığıncaqda iştirak edəcək təmsilçilərin qeydiyyatını aparır və qeydiyyat prosesi başa çatdıqdan sonra rəsmi internet səhifəsi ilə və ya mövcud olan digər vasitələrlə (kütləvi informasiya vasitələri, məlumat lövhəsi və s.) elan edilir.
· İŞ seçkilərində üzv seçilmək üçün səslərinn yarıdan çoxunun toplanması tələbinin aradan qaldırılması da təklif olunur. Təcrübə göstərir ki, bu tələb bir qayda olaraq İŞ seçkilərində təkrar seçkilərin keçirilməsinə gətirib çıxarır. Bu zaman sadə səs  çoxluğu əsas götürülür. Təkrar seçkilər zamanı həm VCT nümayənləri seçkilərə qatılmır, həmçinin digər xoşagəlməz hallar baş verir. Buna görə təklif olunur ki,  Əsasnamənin 3.9-cu maddəsi aşağıdakı redaksiyada verilsin.
 
3.9. Birgə yığıncaqda iştirak edənlərin ən  çoxunun səsini toplamış şəxslər ictimai şuranın tərkibinə seçilmiş hesab olunurlar.

image4.png
1
AZERBAUAN




image5.png
b

USAID

AMERIKA XALQINDAN

s





image1.tiff
M@

CONSULTING

Lo and prjet manogernet




image2.png
coverpage guide on moneylaundering Ecsoft doox - Word (Product Activation Failed) m = o

Loyout References  Mailings  Review View ) Tell me wha Signin S, Share

P Find ~

22 Replace

Times NewR~|12  ~|A" A” Aa-

2l 9 | AaBbCcDc | AaBbCCT| AaBbCcDc AaBbC( AaBbCCL AaBbCcC AaBbCcDa AaBbCcDa

GED o’;nm:au painter Bl 1 U -abe X, X' A-¥-A- ~ || fTNormal Title TNoSpac.. Heading1 Heading2  Subtitle  Subtle Em.. Emphasis || [\ Select~
Clipboard : Font - Styles 2| diting ~

L] EEE—— a2 3 A S 67 e84 a0 4T s a2 13 ae .0 s e QUIEZENEEEN -

B & Y

: {=3USAID fhizso ICNL MG 3

B " FROM THE AMERICAN PEOPLE o s InTeanATIONAL CENTER Consulting

B il Society Organizations for Transparency (ECSOFT) Activity

« »

Page1of1 87 words L2 English (United States) B & - [ + 150%





image3.png
coverpage guide on moneylaundering Ecsoft docx - Word (Product Activation Fail =}

Design layout References Mailings Review View Q Tell me what you wa Signin £ Share

Cut - c AT L Find -
ﬁ TimesNewR-[12 - A" A" Aa-| & 2l 91 AaBbCcDc | AaBbCCI AaBbCcDe A3BbC( AaBbCCL AaBbCcC AaBbCcDa AaBbCcDa .
Paste. ykormal painter Bl I U -abe x, X' - oA - 3=- &-iH- | 1Nomal Title TNoSpac. Heading1 Heading2  Subtitle SubtleEm.. Emphasis < [\ Select-
Clipboard . Font - Paragraph : Styles < edting ~
. N L1 FR S 6171 -s.i 8.4 -4 -.m..-n. .1 1 e Qs -~
- —
=
; =,/USAID fhiz ICNL MG
& o
N FROM THE AMERICAN PEOPLE et iresaniona: cenvea Consulting
B Empowering Civil Society Organizations for Transparency (ECSOFT) Acti
« >

Page10f1 87words (12 English (United States) =2 - 1 + 150





